
     R  E  P U  B  L  I  K  A    E   S  H  Q  I  P  Ë  R  I  S  Ë
KËSHILLI BASHKIAK
V E N D I M 
Nr. 36 datë 29.03.2018
“PËR DISA NDRYSHIME NË VENDIMIN NR. 48, DATË 11.11.2015 TË KËSHILLIT BASHKIAK “PËR KRIJIMIN E TIRANA PARKING SI INSTITUCION NË VARËSI TЁ BASHKISË TIRANË PËR ADMINISTRIMIN E SHËRBIMIT TЁ PARKIMIT PUBLIK ME PAGESË” DHE NË VENDIMIN NR. 49, DATË 11.11.2015 “PËR MIRATIMIN E KRITEREVE TЁ PЁRCAKTIMIT TЁ ZONAVE TË ADMINISTRIMIT TË PARKIMIT DHE NЁNZONAVE TË DESTINUARA PËR PARKIM, SI DHE TARIFAVE TЁ SHËRBIMIT TЁ PARKIMIT TЁ ADMINISTRUARA NGA BASHKIA E TIRANЁS”

Në mbështetje të nenit 8, nenit 9, pika 1/1.1, shkronja “b” dhe nenit 54 shkronja “k” të ligjit nr. 139/2015 “Për vetëqeverisjen vendore”, nenit 7, pika 1, shkronjat “e” dhe “f”, pikat 8, 10 e 11 të ligjit nr. 8378, datë 22.07.1998 “Kodi Rrugor i Republikës së Shqipërisë”, të ndryshuar, me propozim të Kryetarit të Bashkisë, Këshilli Bashkiak,

V E N D O S I :

1. Në vendimin nr. 48, datë 11.11.2015 të Këshillit Bashkiak “Për krijimin e Tirana Parking si institucion në varësi tё Bashkisë Tiranë për administrimin e shërbimit tё parkimit publik me pagesë”, bëhet kjo shtesë:

a. Në pikën 1, germa “d”, pas fjalisë së parë, shtohet fjalia si më poshtë:

“Formati standard për vendosjen e gjobës miratohet me urdhër të Kryetarit të Bashkisë”

2. Në vendimin nr. 49, datë 11.11.2015 “Për miratimin e kritereve tё përcaktimit tё zonave të administrimit të parkimit dhe nёnzonave të destinuara për parkim, si dhe tarifave tё shërbimit tё parkimit tё administruara nga Bashkia e Tiranёs”, bëhen këto ndryshime, si më poshtë:

a. Në Aneksin nr. 2, Zona A dhe B, shtohen rrugët e reja të parashikuar në relacionin bashkëlidhur dhe pjesë përbërëse e këtij vendimi.

Ngarkohet Kryetari i Bashkisë dhe Tirana Parking për zbatimin e këtij vendimi.

Ky vendim hyn në fuqi sipas përcaktimeve të nenit 55, pika 6 e ligjit nr. 139/2015 “Për vetëqeverisjen vendore” dhe konfirmimit ligjor nga institucioni i Prefektit të Qarkut Tiranë.

